
雲南總鎮沐璘　　　同沐瓚代之○孛來寇延綏守將都

督僉事張欽連戰臨之進都督同知命佩征虜副將軍印

總延綏慶陽諸路兵時欽副彰武伯楊信守延綏孛來入

寇神木縣欽出兵禦之于柴溝斬獲甚衆旣而虜復入安

邊營欽分道拒之連戰于野馬澗等處俘其將鬼里赤猶

馬駝兵仗倍于柴溝　上褒嘉之遂有是命先是也先以

殘虐爲其部下哈刺所殺哈刺復爲孛來所殺諸酋迭爲

雄長自相讐敵久　　始定於是孛來毛里孩阿羅出孛羅

忽等相繼入寇孛　　　寧甘凉西侵宣大北邊無寧歲矣

